
E Pò L’Ore
Contami l’ore
D’ogni furore
Di tempu fà
D’issi parenti
Chi si sò spenti Bis
E nimu sà …

Parlami pianu
Di ciò chi hè stranu
In l’omu mutu
Isse file stanche
D’abiti bianche Bis
Chi sò vistuti.

Dimmi a storia
Quand’ella sfoglia
U sò librone
Tutti li passi
E pò li chjassi Bis
D’una canzona.

Tandu li ghjorni
Di li frastorni
Di li piacè
Saranu frutti
Ch’ùn sò da tutti Bis
E sò da mè…

Contami l’ore
D’ogni furore
Di tempu fà
D’issi parenti
Chi si sò spenti Bis
E nimu sà … Quinte

